
ᑐᓴᕋᑦᓴᑦ:         ᐃᓱᒪᓕᐅᕈᑎᑦᓴᑦ: X 

ᐱᔾᔪᑕᐅᔪᖅ:  ᓄᑖᑦ ᑐᑦᓯᕋᐅᑏᑦ ᐅᕙᖖᒐᑦ ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᖃᒃᑲᐃᒍᑏᑦ (ᑮᓇᐅᔭᖃᒃᑲᐃᒍᑏᑦ) 
2015-2016 

ᖃᓄᐃᓯᒪᓂᖓ:  ᓄᓇᕗᑦᒥ ᐆᒪᔪᕐᓂᒃ ᖃᐅᓴᕐᓂᕐᒧᑦ ᑮᓇᐅᔭᖃᒃᑲᐃᒍᑏᑦ (ᑮᓇᐅᔭᖃᒃᑲᐃᒍᑏᑦ) ᑮᓇᐅᔭᖃᒃᑲᐃᕙᑦᑐᑦ 
ᓄᓇᓕᓐᓂᒃ-ᑐᖖᒐᕕᖃᕐᑐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᑲᒪᒋᔭᓂᒃ ᓄᓇᕗᑦᒥ ᑲᒪᒋᔭᖏᑦ ᒪᑯᐊ ᐊᖑᓇᓱᒃᑏᑦ 
ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ, ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᑦ, ᐊᕕᑦᑐᕐᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐅᕝᕙᓘᓐᓃᑦ ᐃᒻᒥᓂᕐᓱᕐᑐᑦ ᓄᓇᕗᑦᒥᐅᑦ.  ᑮᓇᐅᔭᖃᒃᑲᐃᒍᑎᓄᑦ ᓴᓂᕐᕙᐃᓯᒪᒡᕖᑦ ᓇᓗᓇᐃᕐᓯᔪᑦ ᓄᓇᓕᒻᒥᒃ ᐊᑕᔪᒥᒃ 
ᑲᒪᒋᔭᒧᑦ, ᐊᒡᕌᒍᖓᓂᒃ ᐱᒐᓱᐊᕆᐊᖖᒐᕈᑎᐅᑉ ᐊᒻᒪᓗ ᑲᒪᒋᔭᐅᑉ ᓈᓴᐅᑎᖓᓂᒃ. 

ᑲᒪᒋᔭᑦ ᕿᒥᒡᕈᔭᐅᓚᐅᕐᑐᑦ ᐊᑐᕐᑐᒋᑦ ᒪᓕᒐᑦ ᓇᓗᓇᐃᔭᕐᑕᑦ ᐅᕙᓂ ᑮᓇᐅᔭᖃᒃᑲᐃᒍᑎᓄᑦ ᐊᑐᐊᒐᑦ ᐊᔾᔨᖓᓂᒃ ᐱᐅᓯᓕᒃ 
ᐅᑯᐊ ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕈᑎᑦᓴᑦ ᐸᐸᑕᓂᒃ ᑲᒪᒋᔭᑦ.  ᑲᒪᒋᔭᑦ ᓈᓴᐅᑎᓕᕐᓱᕐᑕᐅᓚᐅᕐᑐᑦ ᑐᖖᒐᕕᒋᓪᓗᒋᑦ ᑐᓴᕋᑦᓴᑦ 
ᑐᓂᔭᑦ ᐱᒐᓱᐊᕐᑐᒧᑦ, ᐊᒻᒪᓗ ᖁᒡᕙᓯᓪᓕᕇᓕᕐᑎᑕᐅᓪᓗᑎᒃ ᑐᖖᒐᕕᒋᓪᓗᒋᑦ ᑖᒃᑯᐊ ᑲᑎᑦᑐᒋᑦ ᓈᓴᐅᑎᑖᖏᑦ.  ᑐᑦᓯᕋᐅᑏᑦ 
ᓈᓴᐅᑎᓕᕐᓱᕐᑕᐅᓚᐅᕐᑐᑦ ᑐᖖᒐᕕᒋᓪᓗᒋᑦ ᐅᑯᐊ ᑎᓴᒪᑦ ᐃᓚᖏᑦ, ᑲᑎᑦᑐᒋᑦ ᓈᓴᐅᑎᑖᕈᑕᐅᒍᓐᓇᕐᑐᑦ 100ᓂᒃ: 

• ᓯᕗᓪᓕᐅᑎᖁᔭᑦ / 25 (ᐆᒪᔪᓕᕆᔨᕐᔪᐊᓂ ᓯᕗᓪᓕᐅᑎᖁᔭᑦ 7.50 ᐊᒻᒪᓗ ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ 
17.50);  

• ᐱᐅᓂᖓ ᖃᐅᔨᓴᕐᑕᐅᑉ / 35;  
• ᑮᓇᐅᔭᖃᕐᑎᑕᐅᓂᖓ ᐊᒻᒪᓗ ᐱᓕᒻᒪᑦᓴᐃᓂᖅ / 25; and  
• ᑐᓴᕐᕕᖃᖃᓱᐊᕐᓂᖅ ᐊᒻᒪᓗ ᐅᓂᒃᑳᓕᐅᕐᓂᖅ / 15 

 
ᑮᓇᐅᔭᖃᒃᑲᐃᒍᑎᓂᒃ ᑲᒪᒋᔭᑦ ᐃᓱᒪᒋᔭᐅᖖᒋᑦᑐᑦ ᐊᒡᕌᒍᒐᓴᓐᓄᑦ ᑮᓇᐅᔭᖃᕐᑎᑕᐅᓗᑎᒃ.  ᑮᓇᐅᔭᖃᒃᑲᐃᒍᑎᓄᑦ ᐊᑐᐊᒐᑦ 
ᐅᖃᕐᓯᒪᔪᑦ ᐃᒫᒃ ᑐᑦᓯᕋᐅᑏᑦ ᐱᒋᐊᓖᑦ ᓈᓴᐅᑎᑖᕐᓗᑎᒃ ᑐᖔᓂᐅᖖᒋᑦᑐᑦ 50% ᑐᓂᔭᐅᓂᐊᕐᐸᑕ ᑲᑎᒪᔨᓄᑦ 
ᑲᒪᒋᔭᐅᓕᕐᓗᑎᒃ.  ᑕᒫᓂ ᐊᒡᕌᒍᒥ ᑐᑦᓯᕋᐅᑏᑦ ᐱᔭᑦ ᑐᓂᔭᐅᕗᑦ ᑲᑎᒪᔨᓄᑦ ᑲᒪᒋᔭᐅᓂᐊᕐᒪᑕ, ᑖᒃᑯᐊ ᑲᑎᑦᑐᒋᑦ ᑐᑦᓯᕋᕈᑏᑦ 
ᐃᒫᑎᒋ $26,922. 

ᑲᑎᒪᔩᑦ ᐋᖀᓚᐅᕐᑐᑦ ᑕᒡᕙᓂ 2015-2016 ᑮᓇᐅᔭᕐᑐᕈᑎᓂ ᐃᒫᒃ $25,000 ᐊᑐᐃᓐᓇᐅᒋᐊᖏᑦ ᑮᓇᐅᔭᖃᒃᑲᐃᒍᑎᓂ 
ᑕᒫᓂ ᑮᓇᐅᔭᖃᕐᓇᕐᒥ ᐊᒡᕌᒍᒥ.  ᑭᓯᐊᓂ, ᐆᒪᔪᓕᕆᔨᕐᔪᐊᓂ ᑐᑭᒧᐊᕐᑎᑦᓯᔨᕐᔪᐊᖅ ᒫᓐᓇᕈᓗᒃ ᐊᖏᓚᐅᕐᑐᖅ 
ᓄᑦᑎᕐᑕᐅᖁᔭᓂᒃ ᐅᑯᓇᖖᒐᑦ ᐅᖅᓱᖅᑑᖅᒥ ᐊᖑᓂᐊᑎᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ ᑮᓇᐅᔭᖃᒃᑲᐃᒍᑎᓂᒃ 
ᑲᒪᒋᔭᖅ #244-14-02 “ᖃᒡᕆᐅᕋᖅᒥ ᓇᓄᐃᑦ ᐅᑭᑦᓯᕕᐅᓗᑎᒃ ᐊᒻᒪᓗ ᒥᖅᑯᖏᓐᓄᑦ ᓇᑦᑎᒍᑎᓄᑦ ᓈᓴᕐᑕᑦ” ᐊᒥᓲᓂᓕᓐᓂᒃ 
$30,000.  ᑕᐃᒪᐃᒻᒪᑦ, ᐱᑕᖃᖖᒋᑦᑐᖅ ᐅᓪᓗᒥ ᑮᓇᐅᔭᓂᒃ ᐊᑐᐃᓐᓇᕐᓂᒃ ᑐᓂᔭᐅᓂᕐᒥᒃ ᓄᑖᓄᑦ ᑲᒪᒋᔭᓄᑦ ᒫᓂ 2015-
2016.  ᐋᕿᒐᓱᐊᕐᓗᒍ ᑕᒪᓐᓇ, ᐃᖅᑲᓇᐃᔭᕐᑏᑦ ᑐᓂᓯᓂᐊᕐᑐᑦ ᑲᑎᒪᔨᓄᑦ, ᐊᒡᒋᕐᑐᒥ ᑖᒃᑯᑑᓗᑎᒃ ᑲᖖᒍᓇᕐᑐᒃᑯᑦ ᑲᑎᒪᓂᕐᒥ, 
ᑮᓇᐅᔭᕐᑐᕈᑎᓂ ᐊᓯᐊᓅᖅᑲᕐᑕᐅᔪᓂᒃ ᐱᑕᖃᒃᑲᐃᓂᐊᕐᑐᓂᒃ ᑮᓇᐅᔭᖃᒃᑲᐃᒍᑎᓂᒃ ᐱᑕᖃᕆᐊᓕᓐᓂᒃ $26,922, ᑖᒃᑯᐊ 
ᑲᑎᒪᔩᑦ ᐃᓱᒪᓕᐅᕐᐸᑕ ᐊᖏᕐᓗᑎᒃ ᑖᒃᑯᓂᖓ ᑲᒪᒋᔭᐅᒍᒪᔪᓂᒃ. 

ᓇᐃᓈᕈᑏᑦ ᓈᓴᐅᑎᓄᑦ ᐊᒻᒪᓗ ᑲᒪᒋᔭᓄᑦ ᐱᑕᖃᕐᐳᑦ ᓇᓗᓇᐃᔭᐅᒻᒥ ᐊᓪᓕᕐᓂ.  ᑲᒪᒋᔭᒧᑦ ᑐᑦᓯᕋᐅᑏᑦ ᐊᒻᒪᓗ ᑲᒪᒋᔭᒧᑦ 
ᕿᒥᒡᕈᒍᑏᑦ ᐃᓚᐅᑎᑕᐅᕗᑦ ᐅᑯᓇᓂ ᓇᓂᑦᓯᑎᖏᑦ 25-26. 

ᑎᑎᕋᕐᑕᖏᑦ ᐆᒪ:  ᑳᕐᓚ ᓕᑐ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 
ᑐᓴᕐᕕᐅᒐᓱᐊᕐᑐᑦ:  ᐲᑕ ᑭᑦ, ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 
ᐅᓪᓗᖓ:  ᕖᕝᕗᐊᕆ 19, 2015 



 

 
ᓄᑖᑦ ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᖃᒃᑲᐃᒍᑎᓂᒃ ᑐᑦᓯᕋᐅᑏᑦ ᒫᓂ 2015-2016 

ᑲᒪᒋᔭᖅ # ᑕᐃᔭᐅᓂᖓ ᖃᑦᓯᐅᓂᖏᑦ 
ᑐᑦᓯᕋᕐᑕᑦ ᓈᓴᐅᑏᑦ ᖁᒡᕙᓯᓐᓂᖓ ᓇᓂᑦᓯᑎᖓ 

210-15-1 ᐃᖃᓗᒃᐲᑦ ᐱᑕᖃᕐᑐᑦ $11,500 73.15 1 25 

246-15-1 ᐊᖖᒍᑕᓄᑦ ᓈᓴᐅᑎᓂᒃ ᓄᐊᑦᓯᓂᖅ $15,422 63.5 2 26 

 ᑲᑎᑦᑐᒋᑦ ᑮᓇᐅᔭᑦ ᑐᕐᓯᕋᕐᑕᑦ: $26,922    

 ᑲᑎᑦᑐᒋᑦ ᑮᓇᐅᔭᑦ ᐊᑐᐃᓐᓇᐃᑦ: $26,9221    

 

 

1 ᑲᑎᑦᑐᒋᑦ ᑮᓇᐅᔭᑦ ᐊᑐᐃᓐᓇᐃᑦ ᐅᑕᕿᒍᑕᐅᔪᑦ ᑲᑎᒪᔩᑦ ᐊᖏᕈᑎᖏᓐᓂᒃ ᐊᓯᐊᓅᖅᑲᐃᓂᕐᒧᑦ ᑮᓇᐅᔭᓂᒃ ᐃᓗᐊᓂ 2015-2016 ᑮᓇᐅᔭᖃᕐᓇᕐᒧᑦ 
ᑮᓇᐅᔭᕐᑐᕈᑏᑦ ᑐᓂᔭᐅᓂᐊᕐᑐᑦ ᑲᑎᒪᔨᓄᑦ ᑕᐃᑲᓂ ᒫᑦᓯᒥ ᑖᒃᑯᑑᓗᑎᒃ ᑲᖖᒍᓇᕐᑐᒃᑯᑦ ᑲᑎᒪᓂᕐᒥ.  

